
LETTERATURA Il-Ħadd 30 ta’ Ottubru 2022 | 29

diġà waqfet toħroġ meta 
ħadna l-indipendenza imma 
t-Times of Malta baqgħet 
b’saħħitha kuntrarjament 
għall-Partit Kostituzzjonali 
li sparixxa mix-xena fis-Snin 
60.

 
9. Bħala editur ta’ paġna 

letterarja ma nistax ma nsem-
mix il-kwistjoni tal-lingwa, 
nista’ ngħidlek li hija tema 
għal qalb ħafna l-qarrejja 
tagħna. Forsi nerġa’ iżda nes-
tendi ftit l-argument mhux 
biss minn dak lingwistiku 
imma anke minn dak li nsi-
bu fil-ktieb tiegħek u nsem-
milek karikatura fil-ġurnal 
Il-Berqa tal-4 ta’ Ottubru 
1947 li turi lil Nerik Mizzi 
impenġi bil-kliem “lingwa 
Taljana”. 

T. Se nkun polemikuż u 
ngħid li Nerik Mizzi kien 
patrijott Malti kbir. Kien 
hekk għaliex ried l-aq-
wa għal Malta u ħadem u 
bata għal din il-viżjoni, li 
kienet mibnija fuq Malta 
bħala parti mill-Italja. Din 
kienet viżjoni li ma twettqitx 
imma rridu nifhmu l-għeruq 
tagħha. Għal mijiet ta’ snin 
Malta kienet tiddependi 
mill-kummerċ ma’ Sqalli-
ja, il-lingwa Taljana kienet 
il-lingwa tal-militar fi ħdan 
l-Ordni ta’ San Ġwann, u 
l-kitba fl-ammininazzjoni 
tal-pajjiz kienet issir bit-Tal-

jan. It-Taljan u l-Malti kienu 
l-ilsna ta’ pajjiżna sakemm 
ġew l-Ingliżi u l-lingwa saret 
għodda politika, li laħqet 
il-qofol tagħha fis-Snin 1930 
u t-Tieni Gwerra. Kuntrarju 
għal Nerik Mizzi kien hemm 
ħafna Maltin li mar-radda 
tas-salib kienu jgħidu ‘God 
Save the Queen/King’. Ftit 
kienu l-Maltin b’viżjoni ta’ 

indipendenza sħiħa qabel it-
Tieni Gwerra, fosthom Man-
wel Dimech. Kulturalment 
aħna l-Maltin dejjem kon-
na influwenzati mill-Italja 
u kien minħabba manuvrar 
politku mill-Ingliżi fi żmien 
il-gwerer Napoleoniċi li ma 
spiċċajniex parti mir-Renju 
taż-Żewġ Sqallijiet u allu-
ra parti mill-Italja fl-1861. 

Taħt l-Ingliżi qatt ma sirna 
Brittanniċi imma spiċċajna 
bil-Malti u l-Ingliżi bħala 
l-ilsna uffiċjali tagħna hekk 
impost mill-kolonizzatur. 
Dik hi l-istorja tagħna kif 
magħġuna mill-politika u 
l-gwerra. 

Bħala kurżità għall-paġ-
na tiegħek, tajjeb niftakru fi 
żmien il-gwerra l-aġent edi-

tur tal-Berqa kien Ġużè Di-
acono, awtur ewlieni tal-il-
sien Maltin. Ġużè Chetcuti 
u Ġorġ Pisani kienu jaħdmu 
mal-Information Office, li 
llum nafuh bħala d-Dipar-
timent tal-Informazzjoni. 
Mhux ta’ b’xejn li tieħu gost 
taqra l-kitbiet bil-Malti ta’ 
matul il-gwerra, anke jekk 
kienu propogandistiċi! 

10. L-aħħar mistoqsija, 
ma nistax ma nsaqsikx dwar 
It-Torċa. Kif insibu f’dan 
il-ktieb, qed nara paġna 87, 
L-ewwel ħarġa ta’ The Torch 
kienet fit-8 ta’ Lulju 1944, 
u kienet wegħda mwettqa 
tal-ewwel segretarju Ġener-
ali tal-General Workers Un-
ion Reggie Miller. Tgħidilna 
wkoll li fl-1944 il-GWU xtrat 
l-istamperija tagħha, magħr-
ufa bħala l-Union Press. 
Mir-riċerka u l-esperjenza 
tiegħek, kif tara l-iżvilupp 
ta’ dan il-ġurnal minn dan 
iż-żmien ta’ wara l-gwerra 
anke fid-dawl li matul is-snin 
kellek numru ta’ ġurnali oħra 
xellugin fosthom The Dawn 
tal-Partit Laburista?

T. Kif diġà aċċennajt lejn 
tmiem il-gwerra, meta l-kun-
flitt tbiegħed ftit minn Malta 
wara r-rebħa fuq l-Italja fit-8 
ta’ Settembru 1943, il-Maltin 
bdew iħarsu ’l quddiem lejn 
il-futur. It-twelid tal-GWU, 
it-tisħiħ tal-Partit Laburista 
u l-fatt li twieldu l-ġurnali 
tagħhom humma kollha in-
dikazzjoni taż-żminijiet. Ma 
kienx kumbinazzjoni. Ma 
ninsewx li l-bniedem li reb-
baħ lir-Renju Unit fil-gwer-
ra - Winson Churchill - tilef 
l-elezzjoni ġenerali tal-1945 u 
rebaħ il-Labour Party ta’ At-
tlee b’aġenda soċjali qawwi-
ja, fosthom it-twelid tan-Na-
tional Health Service. F’Mal-
ta rajna tisħiħ tas-sistema 
edukattiva (li biex inkunu 
ġusti l-gazzetti Stricklandja-
ni wkoll kienu ilhom jisħqu 
fuqha) u l-ammont ta’ nies 
jafu jiktbu u jaqraw żdied 
bil-kbir. Kien jagħmel sens 
għalhekk li twassal il-leħen 
tiegħek bil-ġurnali. Pubbli-
kazzjonijiet b’aġenda soċjali 
kien hemm diġà qabel il-gw-
erra imma nistgħu ngħidu li 
l-istampa xellugija Maltija 
kif nafuha llum twieldet fuq 
it-tkissir tal-gwerra u b’ħafna 
t-tama għall-ġejjini. 

